
REPUBLIKA E KOSOVES
REPUBLIKA KOSOVA — REPUBLIC OF KOSOVO
GJYKATA KOMERCIALE E KOSOVES

Numri i I1éndés: 2022:116612
Daté: 24.06.2024
Numri i dokumentit: 05849203

K.Dh.Sh 11.nr.305/24

GJYKATA KOMERCIALE E KOSOVES, Dhoma e shkallés sé dyt&, me gjyqtaren Franciska
Zhitija Ymeri né ¢éshtjen pérmbarimore té kreditorit “Tring TV” Sh.A., me numér té biznesit
K61931005K dhe seli né Tirané, Republika e Shqipérisé té cilin e pérfagéson sipas autorizimit
Ibrahim Dobruna, avokat nga Drenasi, kundér debitorit “Kujtesa Net” Sh.P.K., me numér té
biznesit 70249238 dhe seli né Prishting, rr. “Ukshin Hoti”, t€ cilin e pérfagéson sipas autorizimit
shoqéria e avokatéve “Sejdiu & Qerkini” me seli n€ Prishtin€, me bazé juridike pérmbarimore,
duke vendosur lidhur me ankesén e kreditorit, té ushtruar kundér aktvendimit té Gjykatés
Komerciale t¢ Kosovés, Dhomat e Shkallés sé Paré, Departamenti pér Céshtje Ekonomike,
KPPP.nr.1937/22 té datés 28.12.2023, me daté 24.06.2024, mori kété:

AKTVENDIM
REFUZOHET si e pathemelté ankesa e kreditorit “Tring TV” Sh.A., ndérsa aktvendimi i
Gjykatés Komerciale té Kosovés-Dhomat e Shkallés sé Paré, Departamenti pér Céshtje
Ekonomike, KPPP.nr.1937/22 té datés 28.12.2023, VERTETOHET.

Arsyetim

Gjykata Komerciale t¢ Kosovés, Dhomat e Shkallés sé Paré, Departamenti pér Céshtje
Ekonomike, me aktvendimin e ankimuar KPPP.nr.1937/22 té datés 28.12.2023, né dispozitiv té

aktvendimit ka aprovuar si t€ bazuar prapésimin e debitorit “Kujtesa Net” Sh.P.K., me numér té
biznesit 70249238 dhe seli né Prishting, ashtu gé ka anuluar Urdhrin Pérmbarimor P.nr.
208/2022, i lejuar mé daté 12.05.2022, nga Pérmbaruesi Privat Ilir Mulhaxha.

Kundér kétij aktvendimi né afatin ligjor ka ushtruar ankesé kreditori, pér shkak té shklejeve
thelbésore té dispozitave té procedurés kontestimore dhe pérmbarimore, pér shkak té vértetimit
té gabuar dhe jo té ploté té gjendjés faktike si dhe pér shkak té aplikimit té gabur té sé drejtés
materiale, me propozim, té aprovoj ankesén si té bazuar dhe té ndryshohet aktvendimi i Gjykatés
Komerciale t¢ Kosovés, Dhomat e Shkallés sé Paré, Departamenti pér Céshtje Ekonomike
KPPP.nr.1937/22 té datés 28.12.2023, apo té anulohet dhe Iénda té kthehet né rivendosje.

Debitori ka ushtruar pérgjigje né ankesé népérmjet té cilés ka kérkuar gé té refuzohet né térési si
e pabazuar ankesa e parashtruar nga ana e kreditorit ndérsa aktvendimi i Gjykatés Komerciale té
Kosovés, Dhomat e Shkallés sé Paré, Departamenti pér Céshtje Ekonomike KPPP.nr.1937/22 té
datés 28.12.2023, té vértetohet.

Gjyqtari individual i Gjykatés Komerciale i shqyrtoi shkresat e Iéndés, aktvendimin e ankimuar
dhe pretendimet ankimore, pérgjigjes né ankesé, né kuptim té nenit 3, paragrafi 2, té Ligjit
nr.04/L-139 pér Procedurén Pérmbarimore si dhe né kuptim té nenit 194 dhe 208 té LPK-sé,

gjeti se:

Ankesa e kreditorit éshté e pathemelté.

Nga shkresat e 1éndés rriedh se kreditori “Tring TV” Sh.A., ka paraqitur propozimin pér
pérmbarim bazé té dokumenteve —faturés nr. 1179, e datés 31.08.2021; Faturés nr. 1196, e datés
30.09.2021; Faturés nr. 1198, e datés 30.10.2021; Faturés nr. 1115, e datés 30.11.2021; Faturés
nr. 1500, e datés 31.12.2021; Faturés nr. 181/2022, e datés 31.012022, si dhe; Faturés nr.
561/2022, e datés 28.02.2022, ka lejuar Urdhrin Pérmbarimor P.nr. 208/2022 té datés
12.05.2022, me t&€ cilin &shté urdhéruar debitori “Kujtesa Net” Sh.P.K., qé¢ né€ emér té
pérmbushjes sé faturave brenda afatit prej 7 dité€sh nga dita e pranimit té urdhrit, kreditorit t’ia
paguaj shumén e pérgjithshme prej EUR 525,000.00 (me shkronja: peséqind e njézet e pesé mijé
Euro) me kamatévonesé prej 8% sipas LMD-sé, duke llogaritur nga data kur kredia éshté béré e

arritshme pér pagesé e deri né pagesén definitive si dhe té gjitha shpenzimet e procedurés

pérmbarimore né pérputhje me UA-MD Nr. 06/2014.

Debitori, pérmes pérfagésuesit té autorizuar brenda afatit ligjor ka paraqgitur prapésim me té cilin
e ka kundérshtuar né térési urdhrin mbi lejimin e pérmbarimit, me arsyetim se pérmbaruesi privat
nuk ka gené kompetent pér lejimin e urdhrit pérmbarimor pér shkak se palét sipas marréveshjes
kané deleguar njé ligj tjetér dhe juridiksion tjetér, pérkatésisht palét jané pajtuar gé zgjidhja e
mosmarréveshjeve mes paléve té béhet nga Gjykata e Londrés nén aplikimin e ligjeve té Anglisé
dhe Uellsit. Ndérsa, ka shtuar se debitori né pérputhje me nenin 13 té marréveshjes mes paléve
ka paraqitur njé padi prané Gjykatés sé Londrés ndaj té paditurit, kétu kreditorit pér shkak té
shkeljeve té dispozitave t& marréveshjes sé ritransmetimit. Me tej, ka theksuar se faturat mbi
bazén e sé cilave éshté lejuar urdhri pérmbarimor nuk jané Iéshuar pérgjaté kohézgjatjes sé
kontratés mes paléve dhe se té njéjtave ju mungojné tiparet e pérmbarueshmérisé pér arsye se té
njéjtat nuk jané pranuar dhe as nénshkruar nga ana e debitorit, ashtu gé debitori nuk ka pasur as
mundési gé té njéjtat it kontestoj as pér nga koha e arritjes sé detyrimeve té pretenduara, e as pér
nga Vvéllimi dhe pérmbajtja e tyre. Pér kéto arsye, gjykatés i ka propozuar gé prapésimi té
pranohet si i bazuar, ashtu qé urdhri pérmbarimor té shfugizohet, ndérsa té obligohet kreditori

qé debitorit t’ia paguaj shpenzimet né emér té pérpilimit té prapésimit.

Pérfagésuesi i autorizuar i kreditorit né pérgjigje né prapésim ka kundérshtuar né térési
prapésimin e debitorit si té pabazuar dhe té pambéshtetur né prova, ndérsa ka shtuar se debitori
nuk i 8shté pérmbajtur detyrimeve gé derivojné nga marrédhénia e krijuar né mes té paléve duke
mos i pérmbushur detyrimet né emér té shérbimeve té cilat kreditori ia ka ofruar debitorit. Me
tej, ka theksuar se debitori ka vazhduar té béjé transmetime edhe pas ndérprerjes sé marréveshjes
me kreditorit ndonése ky i fundit ka gené né proces té negocimit, lidhjes dhe renovimit té
kontratave me shoqéri tregtare né Kosoveé, shérbime kéto té cilat arrijné shumat si né faturat mbi
bazén e sé cilave éshté lejuar urdhri pérmbarimor. Pra, ka theksuar se pérkundér gé marréveshja
mes paléve ka pushuar nga data 31.12.2019, debitori faktikisht ka vazhduar shfrytézimin e té
gjitha veglave mbi bazén e sé cilave ka funksionuar transmetimi sipas marréveshjes sé vitit 2014.
Poashtu, kreditori ka theksuar se pretendimet e debitorit se pérmbaruesi privat nuk ka juridiksion
jané té pabazuara, ngase kompetenca e pérmbaruesit dhe gjykatés éshté pércaktuar né nenin 5.5
dhe 109 té LPP-sé. Ndérsa, ka theksuar se padia e ushtruar nga debitori prané gjykatave né Angli

ndaj kreditorit éshté e karakterit kontestimore dhe nuk mund té keté ndikim né kété céshtje
pérmbarimore. Né fund, ka theksuar se pretendimet e debitorit se faturat nuk jané pranuar dhe as
nénshkruar nga debitori jané pérpjeke pér prolongim té procedurés, ngase faturat i pérmbajné té
gjitha elementet e dokumentit té besueshém konform dispozitave té LPP-s€, ndérsa té njéjtat
fatura debitori i ka pranuar sipas praktikave té bashképunimit gé nga viti 2014 duke mos i
kundérshtuar asnjéheré. Pér kéto arsye, gjykatés i ka propozuar qé prapésimin e debitorit ta
refuzoj si té pabazuar, ndérsa urdhri pérmbarimor té mbetet né fuqi si dhe té obligohet debitori

g€ kreditorit t’ia kompensoj shpenzimet procedurale.

Né arsyetim té aktvendimit té ankimuar gjykata ka vlerésuar se dokumentet e besueshme,
pérkatésisht faturat mbi bazén e té cilave éshté lejuar urdhri pérmbarimor, nuk i plotésojné
kushtet ligjore pér té gené dokumente té besueshme, pér arsye se né rastin konkret nuk mund té
vértetohet gé kéto fatura jané dorézuar né ményreé té rregullt nga ana e kreditorit dhe se té njéjtat
jané pranuar nga debitori pa kundérshtime, pér arsye se té njéjtave u mungon nénshkrimi apo
vula e debitorit. Ndérsa, kreditori nuk ka arritur t¢ déshmoj se né ndonjé ményré tjetér té
pérshtatshme ia ka dorézuar debitorit, ndérsa ky i fundit i ka pranuar faturat né fjalé dhe éshté

njoftuar me detyrimin gé rrjedhé nga to.

Gjykata Komerciale vleréson se gjykata e shkallés sé paré, né bazé té provave té cilat gjinden né
shkresat e 1éndés, ka dhéné aktvendim té drejté dhe té bazuar né dispozita konkrete ligjore,
prandaj konkludimin e gjykatés sé shkallés sé paré, lidhur me kété céshtje e pranon edhe Gjykata
Komerciale, duke vlerésuar po ashtu se aktvendimi i atakuar éshté i rregullt dhe i ligjshém, pér
arsye se i njéjti nuk éshté pérfshiré né shkelje thelbésore té dispozitave té procedurés
kontestimore nga neni 182, paragrafi 2, pika b), g), j), k) dhe m) té LPK-sé&, dhe se drejté éshté
vértetuar gjendja faktike, késhtu gé mund té hetohet dhe vlerésohet ligjshméria e tij, shkelje té

cilat gjykata e shkallés sé dyté i heton sipas detyrés zyrtare né bazé té nenit 194 té LPK-sé.

Gjykata Komerciale, Dhoma e Shkallés sé Dyté, vleréson se né rastin konkret kemi té béjmé me
propozim pér pérmbarim, né bazé té dokumentit té besueshém-faturés ku me dispozitén e nenit
29 té Ligjit pér Procedurén Pérmbarimore nr.04/L-139, pércaktohet se pérmbarimi me géllim té
realizimit té kérkesés né té holla caktohet né bazé té dokumentit té besueshém dhe se dokument
I besueshém sipas LPP-sé éshté: Fatura. Dokumenti i besueshém, éshté i pérshtatshém pér

pérmbarim po qé se né té éshté treguar kreditori dhe debitori si dhe objekti, lloji, shuma dhe koha
e pérmbushjes sé detyrimit monetar, e né rastin konkret nuk kemi té béjmé me dokumentet té
besueshme, pasi qé faturat nuk jané nénshkruar nga ana e debitorit dhe si té tilla nuk paragesin

bazé juridike pér caktimin e pérmbarimit né kuptim té dispozités sé nenit 21 té LPP-seé.

Pretendimi ankimor i kreditorit se gjykata e shkallés sé paré ka béré shkelje té dispozitave kur
ka vendosur mbi mospranimin e faturave sepse té njéjtat jané dérguar pérmes postés elektrinike-
e-mail. Gjykata Komerciale-Dhomat e Shkallés sé Dyté njé pretendim té tillé nuk mund ta pranoj
si té bazuar, ngase né shkresa té Iéndés nuk gjindet prové me té cilén e njéjtat ka konfermuar
pranimin e faturave pérmesé e-mail-it, andaj kjo gjykaté vleréson sé pér pranimin e faturave
duhet té jené té nénshkruara gjegjésisht té pranuar nga ana e debitorit. Né rastin konkret faturat
nuk jané té nénshkruara nga ana e debitorit dhe si té tilla nuk mund té pranohen si dokument i
besueshém, né bazé té cilave mund té zhvillohet procedura pérmbarimore, mirépo kreditori mund
té inicoj proceduré tjetér gjygésore lidhur me realizimin e kérkesés sé tij,varésisht nga suksesi
nga ajo proceduré. Nga té cekurat kjo gjykaté vlerésoj se aktvendimi i gjykatés sé shkallés sé

paré duhet vértetuar dhe té refuzohet ankesa e kreditorit si e pathemelté.

Gjykata vlerésoi pretendimet e tjera té kreditorit por té njéjtat nuk kishin ndikim né vendosje
ndryshe né kété céshtje pérmbarimore, ngase nuk jané objekt shqyrtimi i procedurés
pérmbarimore prandaj edhe nuk mund té vlerésohen né kété proceduré, ngase kjo proceduré i
nénshtrohet parimit té formalitetit rigoroz, né bazeé té cilit nuk lejohet vlerésimi i rrethanave tjera,
pérpos vlerésimit té elementeve formal t& dokumentit né bazé té cilit &shté lejuar pérmbarimi si

dhe pérshtatshmérisé sé vendimit si objekt pérmbarimi.

Pérndryshe né procedurén pérmbarimore béhet realizimi direkt i mbrojtjes juridike té konstatuar
né dokumentin pérmbarimor i cili pérmban aktin juridik me té cilin vértetohet ekzistimi i
kérkesés dhe se nga ky dokument rrjedh e drejta e organit pérmbarues gé sipas propozimit té

kreditorit té caktoj dhe zbatoj pérmbarimin.

Andaj, nga té cekurat kjo gjykaté vlerésoj se aktvendimi i gjykatés sé shkallés sé paré duhet
vértetuar dhe té refuzohet ankesa e kreditorit si e pathemelté.

Nga sa u tha me larté u vendos si né dispozitiv té kétij aktvendimi né kuptim té nenit 77 dhe 17
té LPP-sé&, lidhur me nenin 208 dhe 209, pika b), té LPK-sé.

GJYKATA KOMERCIALE E KOSOVES-Dhoma e Shkallés s¢ Dyté
K.DH.SH.II nr.305/24 me daté 24.06.2024

Gjygtarja,
Franciska Zhitija- Ymeri

